
عبدالرحمن بن عوف اور زبیر بن عوام رضی اللہ عنہما نے
رسول اللہ صلى الله عليه وسلم سے جوؤں کی شکایت کی۔

انس بن مالک رضی اللہ عنہ سے روایت ہے کہ ایک غزوہ میں عبدالرحمن بن عوف اور زبیر بن عوام رضی
اللہ عنہما نے رسول اللہ صلى الله عليه وسلم سے جوؤں کی شکایت کی تو آپ صلى الله عليه وسلم نے انھیں ریشمی قمیص پہننے کی اجازت دے

دی اور میں نے انھیں ریشمی قمیص پہنے ہوئے دیکھا۔
[صحیح] [متفق علیہ]

دینِ اسلام کی فراہم کردہ آسانیوں میں سے ایک یہ ہے کہ کسی ایسی علت کی بنا پر جس کی وجہ سے رخصت
(چھوٹ) ضروری ہو جائے یہ حرام اشیاء کی بھی رخصت دے دیتا ہے۔ شارع علیہ السلام نے ریشم کے مردوں پر
حرام ہونے کے باوجود زبیر رضی اللہ عنہ اور عبدالرحمن رضی اللہ عنہ کو ریشم کی قمیصیں پہننے کی رخصت
دی کیونکہ ریشم جوؤں کو دور کرتا ہے اس لیے کہ قدرتی طور پر اللہ تعالیٰ نے اسے بنایا ہی ایسے ہے کہ اس میں
جوؤں کا توڑ اور خارش کا علاج ہے۔ یہ رخصت ہر اسُ شخص کو شامل ہے، جس کی حالت ان صحابہ جیسی

ہو۔

